Татарстан Республикасы укучыларының информатика буенча олимпиадасы
Зона туры,  26 гыйнвар 2008 ел.

Хөрмәтле олимпиадада катнашучы!

Эшләр автомат юл белән тикшерелгәнгә күрә, жюри түбәндәге техник таләпләрнең катгый үтәлүен сорый:

· Программаларны бирелгән форматтагы исемнәр белән саклау зарур: исем олзынлыгы – җиде символ, аларның беренчесе  — Z, икенче символ — зона номеры, өченче символ — #, дүртенче һәм бишенче символлар — катнашучының теркәлү номеры, алтынчы символ — #, җиденче символ — мәсьәлә номеры. Файл исеме өстәмәләре, кулланылган программа мохитына карап, .PAS яки .BAS булырга мөмкин. Мәсәлән, бишенче зонадагы зона турында №9 номеры белән теркәлгән катнашучы беренче мәсьәләне Pascal телендә чишкән икән, ул аны Z5#09#1.PAS исемле файлда сакларга тиеш.
· Кереш һәм чыгыш мәгълүматны үз эченә алган файлларны диск һәм каталогларга юлны күрсәтмичә сакларга кирәк, ягъни файлның үз исеме генә: INPUT.TXT яисә OUTPUT.TXT кына күрсәтелергә тиеш.

· Биремнәрдә күрсәтелгән нәтиҗә чыгару форматын катгый кулланырга кирәк.

· Тестлау вакытына чик такт ешлыгы кимендә 800 МГц булган процессорга исәпләнгән.

1. Югалган көндәлек (20 балл)

Гали көндәлеген югалткан. Махсус түгел, болай гына югалткан. Көндәлектә бары тик бишле, дүртле һәм өчлеләр генә булган. Гали билгеләрнең гомуми саны K ны истә калдырган. Аннан соң ни өчендер ул барлык билгеләренең суммасы S ны истә тоткан.

Галинең билгеләрен тергезә торган, ягъни гомуми суммасы S булган барлык  һәм K саннан торган барлык җыелмаларны табучы программа төзү таләп ителә.
Техник таләпләр:

Кереш  файл:
INPUT.TXT.

Чыгыш  файл:
OUTPUT.TXT.

Тестлау вакытына чикләү: бер тестка 1 секунд.

Кереш мәгълүмат форматы:
INPUT.TXT файлында үзара буш ара белән аерылган ике бөтен сан K һәм S була, алар тиңдәшле рәвештә Гали көндәлегендәге билгеләр санын һәм аларның суммасын билгели (0 ( K ( 20 000; 0 ( S ( 100 000).

Чыгыш мәгълүмат форматы:
Әгәр дә күрсәтелгән таләпләрне канәгатьләндерүче бер җыелма да юк икән, чыгыш OUTPUT.TXT файлында –1 саны булырга тиеш. Әгәр дә N мөмкин җыелма бар икән, чыгыш файлда N юл булырга тиеш. Һәр юлда буш ара белән аерылган өч сан – бишлеләр саны, дүртлеләр саны, өчлеләр саны булырга тиеш.

Кереш мәгълүмат файлы мисалы:

8 35

Чыгыш мәгълүмат файлы мисалы:

3 5 0

4 3 1

5 1 2

2. Өч чатыр (25 балл)

Бакчада өч чатыр: A, B һәм С  бар. Бакча хуҗасы, чатырлар аллеядан бертигез ераклыкта һәм аллея белән чатырлар арасы иң кечкенә булырлык итеп туры аллея салырга җыена.

Чатырлардан аллеяга кадәр иң кечкенә ераклыкны табучы программа төзү таләп ителә.
Техник таләпләр:

Кереш  файл:
INPUT.TXT.

Чыгыш  файл:
OUTPUT.TXT.

Тестлау вакытына чикләү: бер тестка 1 секунд.

Кереш мәгълүмат форматы:
Кереш INPUT.TXT файлында үзара буш ара белән аерылган алты реаль сан - X1, Y1, X2, Y2, X3, Y3 булырга тиеш, алар өч чатыр координаталарын - A(X1,Y1), B(X2,Y2), C(X3,Y3) (0 ( Xi ( 106; 0 ( Yi ( 106) билгели.

Чыгыш мәгълүмат форматы:
Чыгыш OUTPUT.TXT файлында вакланма өлешендә ике цифр булган бер реаль сан – аллеядан чатырларга кадәр иң кечкенә ара зурлыгы булырга тиеш.

Кереш мәгълүмат файлы мисалы:

0.00 0.00 2.00 2.00 4.00 0.00

Чыгыш мәгълүмат файлы мисалы:

1.00

3. Саннар (25 балл)

Төрле N бөтен саннан торган A1, A2, ... , AN эзлеклелеге бирелгән. Бер гамәл эчендә бу саннарның кайберләрен 1 гә арттырырга ярый, әгәр дә бу вакытта эзлеклелектә берничә бертөрле сан барлыкка килә икән, эзлеклелектә андый бер генә санны калдырып, калган тәңгәл саннарны алып ташларга кирәк. Эзлеклелектәге саннар санын минималь итергә омтылып, бу гамәлне K тапкыр кабатларга ярый. 

K гамәлдән соң эзлеклелектә калырга мөмкин булган буыннарның (саннарның) иң аз санын табучы программа төзү таләп ителә.

Техник таләпләр:

Кереш  файл:
INPUT.TXT.

Чыгыш  файл:
OUTPUT.TXT.

Тестлау вакытына чикләү: бер тестка 1 секунд.

Кереш мәгълүмат форматы:
Кереш INPUT.TXT файлының беренче юлында буш ара белән аерылган ике бөтен сан - N һәм K (1 ( N ( 50 000; 1 ( K ( 106) була. Икенче юлда исә үзара буш ара белән аерылган N бөтен саннан торган эзлеклелек A1, A2, ... , AN ((32000 ( Ai ( 32000) булырга тиеш.

Чыгыш мәгълүмат форматы:
Чыгыш OUTPUT.TXT файлында бер бөтен сан — эзлеклелекнең K гамәлдән соң табылырга мөмкин булган иң аз буыннар саны булырга тиеш.

Кереш мәгълүмат файлы мисалы:

5 2

7 1 15 8 3

Чыгыш мәгълүмат файлы мисалы:

3

4. Төшемле Отчет (30 балл)

Компьютер алырга акча эшләү өчен, Вәли почтальон булып эшләргә карар кылган. Сынау срогы барышында ул һәр эш көнендә таратылган гәҗитләр санын язып барырга, ә срок ахырында исә эш турында отчет бирергә тиеш. Әгәр отчеттан Вәлинең көннән көн гәҗитләрне күбрәк таратканы күренсә, аңа эше өчен дә түләячәкләр һәм почта бүлегенә кирәге калмаган компьютерны да бүләк итәчәкләр.

Ләкин төрле көнне Вәли гәҗитне я күбрәк, я әзрәк тараткан, һәм көн нәтиҗәләре кабатланмаган. Төрле көн нәтиҗәләрен берләштереп булмаганга, Вәли, калган көн нәтиҗәләрендә таратылган гәҗитләр саны даим артып барырлык итеп,  берничә көн нәтиҗәләрен күрсәтмәскә карар кылган. Калдырылган көннәр күзгә бәрелеп тормасын өчен, мондый көннәр саны минималь булырга тиеш.

Кайсы көннәрне отчетка кертергә кирәклекне билгеләүче программа төзү таләп ителә. (Төшемле отчетның мөмкин булган бер вариантын күрсәтергә) 
Техник таләпләр:

Кереш  файл:
INPUT.TXT.

Чыгыш  файл:
OUTPUT.TXT.

Тестлау вакытына чикләү: бер тестка 1 секунд.

Кереш мәгълүмат форматы:
INPUT.TXT кеерш файлының беренче юлында бер сан N — сынау срогындагы эш көннәре саны була (1 ( N ( 10 000). Икенче юлда исә буш ара белән аерылган бөтен саннар K1, K2, ... , KN — һәр эш көнендә таратылган гәҗитләр саны була (0 ( Ki ( 50 000).

Чыгыш мәгълүмат форматы:
OUTPUT.TXT файлының беренче юлында бер сан – отчетка кертелгән көннәр саны була. Икенче юлда исә үсә бару тәртибендә отчетка кертелгән көн номерлары булырга тиеш. Саннар буш ара белән аерыла.
Кереш мәгълүмат файлы мисалы:

7

25 10 30 15 20 0 35

Чыгыш мәгълүмат файлы мисалы:

4

2 4 5 7

